
Аудан єкімдігіндеАудан єкімдігіндеАудан єкімдігіндеАудан єкімдігіндеАудан єкімдігінде

ЄЛЕУМЕТТІК МЄСЕЛЕЛЕР НАЗАРДА

Дүйсенбі, 13 аќпан күні

аудан єкімі М.Мұхтаровтың

төрағалығымен кеңейтілген

аппарат отырысы болып

өтті.

Аппарат отырысының

күн тєртібінде “Аудан

бойынша мүгедектігі бар

адамдарға кедергісіз орта

ќалыптастыру мєселелері”

туралы жєне ағымдағы

жағдайлар: жылу беру

маусымының өту барысы,

єлеуметтік маңызы бар

азыќ-түлік тауарларының

бағасын тұраќтандыру

жұмыстары мен БАЌ жєне

єлеуметтік желілерде

жүргізілетін аќпараттыќ

жұмыстар туралы мєселе-

лер ќаралып, тиісті сала

басшылары хабарлама

жасады.

Мүгедектерді єлеуметтік

ќорғау туралы» Ќазаќстан

Республикасы Заңының 25

бабына сєйкес жергілікті

атќарушы органдар

мүмкіндігі шектеулі адам-

дардың мемлекеттік көрсеті-

летін ќызметтерді алуы

кезінде оларға ќажетті

жағдайлар жасауға, мүге-

дектігі бар адамдардың

єлеуметтік инфраќұрылым

обьектілеріне кіріп-шығуын

ќамтамасыз етуге міндетті

делінген.

Аудан бойынша мүге-

дектігі бар адамдарға ке-

дергісіз орта ќалыптастыру

мєселелері туралы ауданның

жұмыспен ќамту жєне

єлеуметтік бағдарламалар

бөлімі басшысының міндетін

атќарушы Є.Ќұлсаров жаса-

ған хабарламасында елімізде

мүгедектердің ќұќыќтарын

ќамтамасыз ету жєне өмір

сүру сапасын жаќсарту

жөніндегі 2021-2025 жылдар-

ға арналған іс-шаралар

жоспарын іске асыру маќса-

тында 2022 жылы Шет

ауданы бойынша 36 нысан-

ның 27 ғана бейімдеуден

өткізілген. Ал, ќалған 9

нысанда єр түрлі себептер-

мен бейімдеу жұмыстары

толыќ жүргізілмеген, яғни,

тактильдык таќтайшалары,

пандус ќұрылыс нормасы

ережеге сєйкес орналасты-

рылмаған жєне мекеме

атауы мен кабинет мандай-

шалары Брайль шрифтімен

жазылмаған, мүгедектігі бар

тұлғалардың келіп кетуіне

автотұраќ белгісі жєне

дєретхана мен раковинаға

арналған тұтќалар ќарасты-

рылмаған. Ал, кейбір меке-

мелер бейімдеу жұмыстарын

мүлдем жүргізбегендігін,

аталған мєселе бойынша

аудан єкімі орынбасарлары-

ның жєне аудан прокуроры-

ның ќатысуымен бірнеше

рет отырыстар өткізіліп,

сондай-аќ, єдістемелік

нұсќаулыќтар мен түсіндіру

жєне ескерту хаттары

жолданған.

Биылғы жылдың жоспары

бойынша аудан бойынша 28

єлеуметтік инфраќұрылым

нысандарын бейімдеуден

өткізу жоспарланып

отырғанын айтты.

Күн тєртібіндегі аталған

мєселені ќорытындылаған

аудан єкімі мүгедектігі бар

адамдардың обьектілерге

кіріп-шығуын ќамтамасыз

ету маќсатында салынатын

пандус, мүгедектерді

ќамтамасыз ету

маќсатындағы басќа да

ќажетті жұмыстар талапќа

сай жасалуын, оған бөлінген

ќаржының тиімді жұмсалуы

керектігін айтты. Ал бұған

дейін аталған жұмыстарға

ќаржы бөлінгендіктен

талапќа сай іске асырмаған

мекеме басшыларына шара

ќолданылатынын ескертті.

Күн тєртібіндегі жылу

беру маусымының өту

барысы туралы ауданның

тұрғын үй коммуналдыќ

шаруашылығы, жолаушылар

көлігі жєне автомобиль

жолдары бөлімінің басшысы

Д.Смайылов жылу беру

маусымы тұраќты өтіп

жатќанын, жолдар ќардан

толыќ аршылып

тазартылғанын баяндады.

Аудан єкімі келесі жылу

беру маусымына толыќ

дайын болу жєне биыл орын

алған кемшіліктердің

ќайталанбасы үшін ауыл,

кент єкімдеріне барлыќ

отќазандыќтарды тексеріп

шығып, жылу беру кезеңінде

ќандай проблемалар болды,

не істеу керек, ќандай

ќұрал-жабдыќтар керек,

осыларды аныќтап, сұраныс

беруді, сонымен ќатар,

түңгілік кезекшіліктер

ұйымдастырып, рейдтер

жасап отыруды тапсырды.

Аудан єкімі азыќ-түлік

бағасымен ќатар, бүгінгі күні

халыќќа тікелей єсер етіп

отырған көмір мен шөптің

бағасын баќылауда ұстауды,

биыл ќардың көп түсуіне

байланысты көктемде

болатын су тасќыны

жылдағыдан ерекше болуы

мүмкіндігін айтып, көше

ќарларын сыртќа тасып

шығаруды, сонымен ќатар

БАЌ, єлеуметтік желі

жұмыстарына ќатысты сала

басшыларына наќты

тапсырмалар берді.

М.ДЄУЛЕТБЕКҰЛЫ.

Сєрсенбі, 15 аќпан күні

аудан єкімдігінің мєжіліс

залында Ќарағанды облы-

сы єкімінің орынбасары

Б.Асановтың ќатысуымен

ауылшаруашылығы сала-

сын дамыту, алдағы жос-

парлар мен шешімін

күткен түйінді мєселелерге

ќатысты жиналыс болып

өтті.

Аталған жиынға облыстыќ

ауылшаруашылығы басќар-

масының басшысы Санауба-

ров Асќар Дєукенұлы, облыс-

тыќ ветеринария басќарма-

сының басшысы Тұрсынбеков

Ќайырбек Серікұлы, сонымен

ќатар, «Арграрлыќ несие кор-

порациясы» АЌ Ќарағанды

облыстыќ филиалының,

«ЌазАгроЌаржы» АЌ Ќара-

ғанды облысы бойынша фи-

лиалының басшылары мен

«Еуразия Групп Ќазаќстан»

ЖШС-і аймаќтыќ директоры

Мұхамедов Ренат Маратұлы,

«Агросаќтандыру» ќауымдас-

тығының мүшесі Зарлыќ

Машур Арсенұлы, аудан

єк ім ін ің орынбасары

М.Жұмкин жєне бөлім бас-

шылары мен ауданымыздағы

шаруа ќожалыќтарының же-

текшілері ќатысты.

Жиынды кіріспе сөзбен

ашќан аудан єкімі М.Мұхта-

ров ауылшаруашылығы сала-

сы бойынша өткелі отырған

жиынның күн тєртібіндегі

мєселелерге тоќталып, ке-

зекті сөзді облыс єкімінің

орынбасары Б.Асановќа

берді.

Облыс єкімінің орынбаса-

ры Б.Асанов осы сапарында

ауданның бірќатар инвести-

циялыќ жобаларға ќатысќа-

лы тұрған шаруашылыќтар-

дың жұмысымен танысќанды-

ғын, сонымен ќатар, өткен

жылды ќорытындылап, ағым-

дағы 2023 жылға саладағы

жоспарларымызды айќындау

үшін жєне проблемалыќ

мєселелерді ортаға салып,

оны шешу жолдарын табу

үшін келіп отырғандығын

атап өтті.

Жиында негізінен агро-

өнеркєсіптік кешені саласын

дамыту мєселелері, ветери-

нариялыќ ќауіпсіздік, ауыл

шаруашылығы саласына не-

сие ќаражаттарын беру

шарттары мен техникаларды

лизингке беру шарттары ту-

ралы, ауыл шаруашылығын-

дағы ирригацияның, суланды-

рудың заманауи технология-

лары, өнімділікті ұлғайтудағы

жєне цифрландырудағы ше-

шімдер жайлы, сондай-аќ, аг-

росаќтандырудың жаңа

тєсілдері туралы мєселелер

ќаралып, баяндамалар жасал-

ды.

АУЫЛ ШАРУАШЫЛЫЃЫНЫЊ

АУЌЫМДЫ МЄСЕЛЕЛЕРІ

ТАЛЌЫЛАНДЫ

2-ші бетте.


